ՀԻՄՆԱՎՈՐՈՒՄ
«Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգին և հայեցակարգի կատարումն ապահովող միջոցառումների ցանկին հավանություն տալու մասին»  Հայաստանի  Հանրապետության կառավարության որոշման նախագծի վերաբերյալ
Նախագծի անհրաժեշտությունը պայմանավորված է նրանով, որ Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգը (այսուհետ` հայեցակարգ) նպատակ ունի ներկայացնել Հայաստանի Հանրապետությունում միկրոտարրերով և վիտամիններով ցորենի ալյուրի հարստացման անհրաժեշտությունը և իրականացման մեխանիզմները, ինչը պահանջում է համալիր ռազմավարություն, համադրյալ և կենտրոնացված քաղաքականության կերտում և համակարգային մեխանիզմների ստեղծում և նպատակաուղղված է  Հայաստանի Հանրապետության բնակչությանը որոշ միկրոտարրերի և վիտամինների  բացակայության  հետևանքով առողջության վրա անցանկալի ազդեցություններից զերծ պահելուն:

1.1 Ներկա օրենսդրությամբ  որևէ կերպ կանոնակարգված չէ ցորենի ալյուրի հարստացումը անհրաժեշտ միկրոտարրերով, ինչի արդյունքում հանրապետությունում կանանց և երեխաների մոտ միկրոտարրերի և վիտամինների բացակայության պատճառով առաջացած հիվանդությունները կանխարգելման գործընթացը  հնարավոր չէ կանոնակարգել: 

1.2 Հայեցակարգով նախատեսվում է սահմանել  մեծ ռիսկի ենթակա խմբերի (հղի կանայք, երեխաներ և ազգաբնակչության այն մասը որոնք չեն կարողանում օգտվել սննդամթերքի շուկայի բազմազանությունից, և այլն)՝ուղղված սննդարար տարրերի հավելման հասցեական ծրագրերի համապատասխան մոտեցումների մշակման գործընթացը, ինչպես նաև այն միջոցառումները և վերջիններիս իրականացման եղանակները, որոնց դեպքում հնարավոր կլինի հանրապետությունում ցորենի ալյուրի հարստացման միջոցով  կանխարգելել միկրոտարրերի և վիտամինների անբավարությունը:
2. Նախագծի կարգավորման առարկան ցորենի ալյուրի հարստացման ծրագրի ներդրման ճանապարհով կանխարգելել  միկրոտարրերի  և/կամ վիտամինների անբավարարությամբ պայմանավորված հիվանդությունները և բարելավել բնակչության սնուցման կարգավիճակը  և առողջությունը հանրության մակարդակով:
3. Նկատի ունենալով, որ ցորենի ալյուրի հարստացումը միկրոտարրերով և վիտամիններով հանդիսանում է հանրային առողջապահական արդյունավետ ռազմավարություն, որի իրականացումը ապահովում է հանրային առողջության զգալի օգուտներ, ուստի նախագծի ընդունման արդյունքում  նախատեսվում է, որ  ազգային մակարդակով այս ծրագրի իրականացումը թույլ  կտա կանխել  միկրոտարրերի և վիտամինների անբավարարությամբ պայմանավորված հիվանդացությունը և արդյունքում կրճատել նաև մահացությունը, մասնավորապես մայրերի և մանուկների շրջանում, ինչը համահունչ է Հազարամյակի զարգացման համաշխարհային նպատակներին:
ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                                    Հ.ՔՈւՇԿՅԱՆ
Տ Ե Ղ Ե Կ Ա Ն Ք
Իրավական ակտն  ընդունելու  կապակցությամբ  պետական բյուջեում ծախսերի
կամ եկամուտների փոփոխման վերաբերյալ
«Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգին և հայեցակարգի կատարումն ապահովող միջոցառումների ցանկին հավանություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
Նախագծին կից ներկայացվում է նաև հայեցակարգի իրականացման համար անհրաժեշտ մոտավոր հաշվարկների վերաբերյալ տեղեկանք:

ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                                    Հ.ՔՈւՇԿՅԱՆ
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության  մասին
«Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգին և հայեցակարգի կատարումն ապահովող միջոցառումների ցանկին հավանություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ չեն նախատեսվում:
ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                            Հ.ՔՈւՇԿՅԱՆ
Տ Ե Ղ Ե Կ Ա Ն Ք

«Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգին և հայեցակարգի կատարումն ապահովող միջոցառումների ցանկին հավանություն տալու մասին» Հայաստանի Հանրապետության կառավարության որոշման նախագծի կապակցությամբ

ՀՀ շահագրգիռ նախարարների առարկությունների և առաջարկությունների վերաբերյալ
	Առարկությունների և առաջարկությունների հեղինակը, ամսաթիվը
	Առարկությունների և առաջարկությունների բովանդակություն
	Եզրակացություն

	ՀՀ  ֆինանսների նախարար
	Դիտողություններ և առաջարկություններ չկան
	-

	 ՀՀ գյուղատնտեսության նախարար 

	1. նախագծի N 1 հավելվածի` 
1) 3-րդ կետի 2-րդ ենթակետի «գյուղաբնակներ» բառը փոխարինել «երեխաներ և ազգաբնակչության այն մասը», իսկ «շուկայից» բառը` «շուկայի բազմազանությունից» բառերով,

2) 17-րդ կետի «նշված» բառը փոխարինել «համապատասխան» բառով,

            3) 27-րդ կետը շարադրել հետևյալ խմբագրությամբ` «27. Որակի ապահովման, դիտարկման և գնահատման նպատակով իրականացվող միջոցառումները ներառում են ալրաղացների համար որակի վերահսկողության ներքին համակարգի մշակում և ներդրում (ներքին դիտարկում) և հարստացված ալյուրում պրեմիքսների սահմանված չափաքանակների ապահովման նկատմամբ պետական վերահսկողության համակարգի (արտաքին դիտարկում և գնահատում) մշակում` ինչպես ալյուրի արտադրության, այնպես էլ իրացման և շրջանառության մյուս մակարդակների համար:». 

2. նախագծի N 2 հավելվածի` 

1) վերնագիրը համապատասխանեցնել հայեցակարգի վերնագրին,

2) 5-րդ բաղադրիչի 1-ին կետի 2-րդ սյունակի «ՀՀ գյուղատնտեսության նախարարություն» բառերը փոխարինել «Ալրաղացներ» բառով.

3. ՀՀ կառավարության 2008 թվականի հունիսի 5-ի N 557-Ն որոշման պահանջները չխախտելու և Հայաստանի Հանրապետությունում միկրոտարրերով և վիտամիններով ցորենի ալյուրի հարստացման ծրագրի արտաքին մոնիտորինգն ու գնահատումը նշված որոշմամբ սահմանված լիազորությունների շրջանակներում իրականացնելու նպատակով` 

1) նախագծի N 1 հավելվածի 30-րդ կետից հանել «ինչպես նաև  ՀՀ առողջապահության նախարարության «Հիվանդությունների վերահսկման և կանխարգելման կենտրոն» ՓԲԸ-ին և ՀՀ առողջապահության նախարարության աշխատակազմի պետական հիգիենիկ և հակահամաճարակային տեսչության ենթակայության փորձագիտական կենտրոնների մասնագետների» բառերը, 

2) նախագծի N 2 հավելվածի`

ա. 2-րդ բաղադրիչի 3-րդ և 4-րդ կետերից հանել «ինչպես նաև  ՀՀ առողջապահության նախարարության «Հիվանդությունների վերահսկման և կանխարգելման կենտրոն» ՓԲԸ-ին և ՀՀ առողջապահության նախարարության աշխատակազմի պետական հիգիենիկ և հակահամաճարակային տեսչության ենթակայության փորձագիտական կենտրոններին» բառերը,

բ. 5-րդ բաղադրիչի 2-րդ կետի 1-ին սյունակը շարադրել հետևյալ խմբագրությամբ` «Ծրագրի իրականացման ընթացքում ալյուրի արտադրությունում, մեծածախ և մանրածախ վաճառքի կետերում և հանրային սննդի կազմակերպություններում արտաքին մոնիտորինգի իրականացում և գնահատում», իսկ 2-րդ սյունակի «ՀՀ առողջապահության նախարարության» բառերը փոխարինել «ՀՀ գյուղատնտեսության նախարարություն» բառերով,

գ. 5-րդ բաղադրիչի 3-րդ կետի 1-ին սյունակից հանել «Ընթացիկ և» և «Ընթացիկ», իսկ       5-րդ սյունակից` «ընթացիկ և» բառերը
	1. Առաջարկությունն ընդունվել է: Իրավական ակտի համապատասխան կետերը վերախմբագրվել են: 
2. Առաջարկություններն ընդունվել են: Իրավական ակտի նախագծում կատարվել են համապատասխան փոփոխություններ:
3. Չնայած համաձայն ՀՀ կառավարության 2008 թվականի հունիսի 5-ի N 557-Ն որոշման սննդամթերքի անվտանգության նկատմամբ պետական վերահuկողության լիազոր մարմին է ճանաչվել ՀՀ գյուղատնտեuության նախարարությունը, սակայն պետք է նշել, որ վիտամիններն ու միկրոնուտրիենտները սննդամթերքում անվտանգության ցուցանիշներ չեն, այլ համարվում են հաշվեկռված սնուցման հիմնական բաղադրիչներ: Վերջիններիս անբավարարությունն օրգանիզմում և դրանցով պայմանավորված հիվանդությունների կանխարգելումը հանդիսանում է առողջապահական հիմնախնդիր: Միաժամանակ պետք է նշել, որ սնուցման հարցերը ««Սննդամթերքի անվտանգության մասին»« ՀՀ օրենքով չեն կանոնակարգվում և հետևաբար չեն կանոնակարգվում նաև դրա վերահսկողության լիազորությունները: Հայտնում եմ նաև, որ համաձայն ««Բնակչության սանիտարահամաճարակային անվտանգության ապահովման մասին.»« ՀՀ օրենքի 7-րդ հոդվածի բնակչության առողջության վրա շրջակա միջավայրի գործոնների ազդեցության սոցիալ-հիգիենիկ զննումների/դիտարկում կազմակերպումն իրականացնում է ՀՀ առողջապահության նախարարության պետական հիգիենիկ և հակահամաճարակային  տեսչությունը: 


	ՀՀ կառավարությանն առընթեր պետական եկամուտների կոմիտեի նախագահ
	Դիտողություններ և առաջարկություններ չկան
	-

	ՀՀ էկոնոմիկայի նախարար
	Դիտողություններ և առաջարկություններ չկան
	-

	ՀՀ արդարադատության նախարար
	1.Նախագիծն անհրաժեշտ է համապատասխանեցնել ««Իրավական ակտերի մասին»« Հայաստանի Հանրապետության օրենքի 37-րդ հոդվածի 5-րդ մասի պահանջներին, համաձայն որոնց`  իրավական ակտով հաuտատվող առանձին բաղկացուցիչ մաuերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուuակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իuկ իրավական ակտի համապատաuխան մաuերը պետք է հղում պարունակեն այդ հավելվածներին:
2.Նախագծի համարակալումն անհրաժեշտ է վերանայել և համապատասխանեցնել ««Իրավական ակտերի մասին»« Հայաստանի Հանրապետության օրենքի 41-րդ հոդվածի պահանջներին:

3.Նախագիծն անհրաժեշտ է համապատասխանեցնել ««Իրավական ակտերի մասին» «Հայաստանի Հանրապետության օրենքի 45-րդ հոդվածի 11-րդ մասի պահանջներին, համաձայն որոնց արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպեu նաև բառերի կամ տերմինների հապավումներ:


	1. Առաջարկությունն ընդունվել է: Իրավական ակտի  նախագծում կատարվել են համապատասխան փոփոխություններ:
2. Առաջարկությունն ընդունվել է: Իրավական ակտի  նախագծում կատարվել են համապատասխան փոփոխություններ:

3.  Առաջարկությունն ընդունվել է: Իրավական ակտի  նախագծում կատարվել են համապատասխան փոփոխություններ:


ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                                                                                         Հ.ՔՈւՇԿՅԱՆ                                                                  
